Grajjet il-Knisja ta’ San Giljan (11I)
Tizjin, Fundazzjonijiet u Tishieh
'ta’ Devozzjoni Popolari

Sentejn ilu flimkien bdejna naghtu harsa lejn 1-istorja tal-Knisja ta’ San Giljan
maghrufa bhala ‘Ta’ Lapsi’, fl-ewwel edizzjoni ta’ dan l-annwal'. Spjegajna
kif kien Monsinjur Tommaso Gargallo, I-ewwel Isqof li ghamel zjara pastorali
| {°din il-knisja filjali tal-Parrocca ta’ Birkirkara fl-1601. Mal-medda tas-snin
| 1-Isgfijiet li kienu geghdin jaghmlu vizta pastorali fid-Djocesi ta’ Malta, zaru
din il-knisja. Huwa bis-sahha tar-rapporti ta’ dawn iz-zjajjar li nistghu niehdu
hjiel taz-zmien bikri taghha, tal-arkitettura u dak kollu 1i jzejjinha, u aktar u
| aktar dwar id-devozzjoni tal-poplu ta’ dawn I-inhawi u tal-gzira kollha lejn
| il-Patrun taghha. Is-sena l-ohra tajna harsa lejn ir-rapporti taz-zjarat ta’ tnejn
minn dawn l-Isqfijiet: Baldassarre Cagliares u Michele Giovanni Balaguer
de Camarasa®. Dawn tawna dettalji dwar kull aspett tal-knisja; il-pozizzjoni
u l-ghamla taghha, l-istil arkitettoniku, it-tizjin, l-apparat liturgiku li kien
" izejjinha, il-prokuraturi taghha u I-fundazzjonijiet li kienet tipposjedi. B’hekk
stajna nifformulaw kwadru ¢ar tal-funzjoni u r-rwol li 1-Knisja ta’ San Giljan
kienet taqdi f’dawn iz-zminijiet. Il-konkluzjoni taghna kienet li I-knisja kienet
| ghajn ta’ devozzjoni u popolarita fis-seklu XVII. U dan hu li ser inkomplu
# nikkonfermaw fil-kitba taghna ta’ din is-sena.

STORIA

Fundazzjoni Gdida u Inventarju tal-Apparat Liturgiku

Il-vizta pastorali ta’ I-Isqof Monsinjur Luca Buenos, li mexxa d-Djocesi ta’
Malta ghal sentejn sa mewtu fl-16683, hija ta’ importanza storika kbira ghaliex
® ir-rapport taghha jaghtina inventarju tal-abiti sagri u l-apparat liturgiku li
bihom kienet mghammra I-Knisja ta” San Giljan. Dan minbarra li tikkonferma
I-popolarita tal-knisja mal-fidili, il-festi li kienu jsiru fiha, u taghrif iehor dwar
il-fundazzjonijiet li kienu gew imhollija ghaliha!. Fuq dan il-punt tal-ahhar
Buenos jaghtina dawl gdid ghaliex minbarra li jsemmi I-fundazzjoni ta’ Lorenzo
Pullicino, kif jaghmlu l-predecessuri kollha tieghu, jsemmi fundazzjoni gdida
- dik i:ag Martinu Borg. Infakkar, kif jaghmel Buenos fir-rapport tieghu (u
b’hekk jlkkonferma dak 1i qalu ta’ gablu), li 1-Fundazzjoni Pullicino nibtet
minn ghotja li ghamel Lorenzo Pullicino lil ibnu Mattew, hekk kif irregistrata
| fl-atti tan-Nutar Ambrog Xiberras fid-19 ta’ Ottubru 1599. Minn din I-ghotja
kellh: t;tqaddes quddiesa u jitkanta l-ewwel ghasar (primi vespri) fil-festa ta’
San G jan u jinxteghel il-lampier fis-Sibtijiet kollha. Fuq dan gablu I-vizitaturi
kollha 11 semmejna s’issa, jigifieri; Gargallo, Cagliares, Pontremoli, Balaguer
u Buenos. Hemm biss varjazzjonijiet fuq id-data li fiha giet rregistrata fl-Atti
' tan-Natar Ambrog Xiberras. [I-vizitaturi jagblu li dan sehh f’Ottubru tal-1599,
d izda ﬁlxééaqt li Cagliares isostni li dan sehh fil-5 tax-xahar, Balaguer u Buenos

isostnu li dan sehh fid-19 t’Ottubru, u ohrajn fi granet ohra®.

Kif ghidna fil-konkluzjoni tas-sena li ghaddiet, kien 1-Isqof Buenos, Gran
Prijur tal-Ordni ta’ San Gwann qabel il-hatra tieghu bhala Isqof ta’ Malta, u li
wera ruhu mimli hlewwa u gentilezza man-nies tul l-episkopat qasir tieghu®, li
semma I-fundazzjoni Martinu Borg ghall-ewwel darba, ma’ dik ta’ Pullicino.
L-Isqof jikkonferma dak li raw il-predecessuri tieghu, jigifieri li 1-knisja qrib
xatt il-bahar kienet mizmuma tajjeb u armata b’dak kollu li kien jinhtieg ghas-
sagrific¢ju tal-quddiesa u ffrekwentata min-nies tal-gzira kollha. L-altar kien
mifrud mill-bqija tal-knisja b’kancell tal-injam maghluq b’serratura tal-hadid u |
quddiemu kien hemm lampier. Fil-festa ta’ San Giljan kienet titqaddes quddiesa |
kantata bl-ewwel ghasar u quddies iehor lett. Jikkonferma ukoll dak li osserva
Pontremoli, li fil-festa tat-Tlugh tal-Mulej fis-Sema, hafna nies kienu jingabru
f’din il-knisja 1i ghadha maghrufa popolarment b’dan
l-isem ta’ ‘Lapsi’ u qrib xatt il-bahar. Buenos jghidilna
ukoll li ghal din il-festa kienet titqaddes quddiesa kantata
bil-primi vespri, kif ukoll quddies iehor lett. Mela hawn
nistghu nikkonkludu li I-festa ta’ Lapsi kienet issa qed tigi
ééelebrata bl-istess mod ma’ dik titulari ta’ San Giljan.
L-Isqof Buenos jghidilna li I-fundazzjoni Martinu Borg
giet irregistrata fl-atti tan-Nutar Pietru Attard, izda ma
jaghtix data ghar-registrazzjoni ta’ dan l-att. Madankollu
jghidilna li I-fundazzjoni kellha piz li biha kellha titqaddes
quddiesa kull nhar ta’ Hadd fix-xhur tas-sajf. Din setghet
kienet ir-raguni ghaliex il-festa ta’ Lapsi kienet saret aktar
u aktar popolari, ghaliex il-poplu kien jaf li avolja ma
kenitx parro¢éa, f”San Giljan zgur li kien isib quddiesa’. L-Isqof LucQEenee
[z-zjara ta’ dan l-Isqof mhux biss hija importanti ghaliex issemmilna
I-fundazzjoni Martinu Borg, izda ghaliex kif ghidt qabel, taghtina inventarju
dettaljat tal-paramenti liturgi¢i u I-mobbli li kienet tippossjedi 1-knisja. Fost
dawn insibu kal¢i bil-patena tieghu tal-fidda ndurat u bis-sieq tar-ram indurat,
Missal Ruman, tnax-il purifikatur, erba’ korporali, zewg pallel, zewg imkatar
tal-/avabo, zewg soprakal¢i tal-harir, pjaneta bil-maniplu u stola tal-/ama bajda
bil-bizzilla tad-deheb, pjaneta ta’ lewn bajdani u ohra hamra bil-kurdicelli u |
I-gallun tal-harir tal-istess kulur, pjaneta tal-harir (ferzanello) hadrani, pjaneta
ohra turkwaz b’faxx tal-harir (terzanello) ahmar fin-nofs, ventaltar tadfdamask
abjad u bellus ahmar bil-gallun u frenza tad-deheb, u bil-figura ta’ S%n Giljan
irrakkmata fin-nofs, ventaltar tal-harir turkwaz bi frenza safra, ventartal tal-
harir ahdar bil-frenza hamra u hadra, iehor tal-harir abjad bil-frenza safra u
hamra, iehor tal-harir abjad u ahmar b’arma fin-nofs u frenza bajda u hamra,
iehor tad-damask abjad bil-frenza bajda u hamra, u fl-ahhar, iehor tad-damask |
abjad imdawwar bil-harir ahmar. Il-knisja kellha ukoll zewg albi bil-bizzilla u

par ammitti u ¢ingli, tliet dvalji tal-altar, wiehed bil-bizzilla u t-tnejn I-ohra le,
tliet pari ta’ gandlieri ghall-altar, par gandlieri mizbugha turkwaz u argentati,
kur¢ifiss indurat, zewg vazuni argentati, karta tal-glorja bil-gwarni¢ indurat,
sett ta’ mhaded tal-harir hodor u homor, gwarni¢ ghall-ventartal b’partijiet
indurati u partijiet mizbughin turkwaz, tapit, ganpiena fuq il-bieb tal-knisja u
ganpiena zghira ghas-Sanctus.

Fl-ahhar u mhux l-angas insemmi ukoll li bhala parti mill-inventarju nsibu
mnizzel sett apparat/abiti liturgici bl-arma tal-Gran Mastru Fra Nicola Cotoner
li kien jinkludi ventartal, pjaneta, stola u maniplu tal-/ama bajda bl-gallun tad-
8 deheb®. Hawn ghandna ghotja min-naha ta’ Gran Mastru tal-Ordni ta’ San
Gwann lill-Knisja ta’ San Giljan. Din hija prova ¢ara, flimkien max-xhieda li
jaghtuna l-Isqfijiet fir-rapporti tal-vizti pastorali taghhom,
tad-devozzjoni kbira li I-poplu ta’ Malta kellu lejn il-Qaddis
Konfessur San Giljan. Din hija ukoll indikazzjoni ohra tad-
devozzjoni li 1-Ordni kellha lejn dan il-gaddis, devozzjoni
1i hija tefghet ’l quddiem hafna mal-migja taghha f’Malta
bhala ordni ta’ Ospitalieri®.

I1-Vizta Pastorali ta’ Mons. Lorenzo d’Astiria fl-1673
Is-successur ta’ Buenos, l-Isqof Lorenzo d’Astiria, li fi
zmienu Malta ghaddiet mill-ehrex flagell tal-pestal’, zar
il-knisja fl-1673 u kkonferma sostanzjalment dak li qalu
l-predecessuri tieghu; li 1-knisja kienet mizmuma bil-qima
._'j}' kollha u kienet tajba ghac-celebrazzjoni tal-quddiesa, u
74 osservazzjonijiet ohra dwar l-altar u I-kancell ta’ quddiemu.
L-Isqof Lorenzo  Ma jonqosx, li bhall-Isqfijiet ta’ qablu, jaghmel enfasi fuq
d’Astiria j]_popolarita tal-knisja: “il-qima li ghandha hija kbira tassew
u jmorru hafna fiha mill-gzira kollha”. D’ Astiria ma jonqosx ukoll li jaghtina
l-istess dettalji li tawna ta’ qablu fuq il-fundazzjonijiet ta” Lorenzo Pullicino
u Martinu Borg. 1zid dettalji dwar id-data tar-registrazzjoni tal-fundazzjoni
Martinu Borg. Filfatt ir-rapport tal-vizta jghidilna 1i r-registrazzjoni tal-
fundazzjoni fl-Atti tan-Nutar Pietru Attard saret nhar it-13 ta’ Lulju 1658,
kwazi hmistax-il sena gabel'!. Huwa ghalhekk stramb li kemm Buenos, kif
ukoll 1-Isqof Balaguer ma semmewx din il-fundazzjoni fir-rapporti tal-vizti
pastorali taghhom. Madankollu, kif ghidna s-sena li ghaddiet, l-appell li
ghamel il-Kappillan Gwann Battista Zarb fl-ahhar zjara ta’ Balaguer sabiex il-
quddiesa fil-parrocc¢a ma titwarrabx, setghet kienet frott ta’ din il-fundazzjoni li
bis-sahha taghha kull nhar ta’ Hadd fix-xhur tas-sajf kienet titqaddes quddiesa
fil-knisja'2.

D’ Astiria jaghtina ukoll xi osservazzjonijiet godda, fosthom, i quddiem il-
knisja kien hemm bitha mdawwra b’hajt minn kull naha u li fuq ix-xellug tal-

knisja kien hemm sagristija. L-Isqof u l-prelati vizitaturi kienu infurmati min-
Nutar Pietru Hebeijer, Prokuratur tal-knisja f’dan iz-zmien, 1i 1-pizijiet tal-
fundazzjonijiet ta’ Lorenzo Pullicino u Martinu Borg kienu ged jigu osservati.
Kif kienet il-prattika komuni, il-prokuratur intalab ukoll sabiex jipprezenta
rapport amministrattiv bil-kotba tad-dhul u l-infieq tal-knisja u l-inventarju
taghha fi zmien hmistax'?. !

I1-Qaghda tal-Knisja fl-ahhar Kwart tas-Seklu XVII
Is-successur ta’ Lorenzo d’ Astiria kellu jkun Spanjol iehor, Michele Giloramo
Molina, 1i gie nnominat Isqof ghal Malta f’April tas-sena 1678, Iz-zjara
pastorali li dan 1-Isqof ghamel fil-Knisja ta’ San Giljan bejn 1-1678 u 1-1680
tkompli tfornina b’dettalji godda fuq il-qaghda tal-knisja fl-ahhar kwart tas-
seklu XVII. Ir-rapport taz-zjara jerga’ jaghtina d-dettalji li issa mdorrijin
bihom: knisja f’qaghda tajba u popolari hafna mad-devoti ta’ San Giljan
Konfessur. Huma msemmijja ukoll il-fundazzjonijiet ta’ Pullicino u ta’ Borg.'®
Madankollu hawnhekk, huma dettalji ohra li jinteressawna.

II-Kwadru ta’ San Giljan, Altari Godda fil-Knisja
u Osservazzjonijiet Ohra

Il-kwadru ta’ San Giljan fuq l-altar prin¢ipali tal-knisja gibed I-attenzjoni ta’
Gargallo u tas-successuri kollha tieghu ghall-gmiel tieghu u I-gima li kien
igib lil min jitlob quddiemu. Molina jerga’ jsemmi din il-pittura ‘eleganti’
fuq tila ta’ San Giljan li kienet tinsab taht arkata zghira u kellha gwarni¢
tal-injam, b’partijiet indurati u ohrajn mpingija b’lewn kahlani. Xhieda tad-
devozzjoni tan-nies lejn il-qaddis impitter f’din I-ikona, kienu I-kwantita kbira
ta’ xemghat imdendlin madwar dan il-kwadru. Quddiem l-altar prin¢ipali, li
fuqu kien hemm imdendel dan il-kwadru kien hemm lampier tal-istann, li issa
ma kienx ged jinxteghel biss nhar ta’ Sibt (hekk kif kienet titlob il-fundazzjoni
Pullicino), imma ta’ kuljum.

L-Isqof Molina osserva ukoll iz-zieda ta’ zewg altari fil-knisja, wiehed fis-
sagristija fuq ix-xellug tal-knisja, u iehor fuq il-lemin taghha. L-altar tas-
sagristija kien iddedikat lill-Ommna Marija, kif kien jixhed il-kwadru/pittura
fuqu li kien igib l-immagini tal-Madonna u kien imdawwar bi gwarnic tal-
injam. B’kuntrast, l-altar fuq il-lemin tal-knisja kien iddedikat lil dak I-episodju
fil-hajja ta’ Gesu li kien jigi ¢celebrat b’tant gima f”din il-knisja: I-Axxensjoni.
[l-prelati jsemmu li dan l-altar tal-gebel kien sar ricentement — madwar sentejn
gabel — minn Duminku Ciantar, bin Baldassere, u fuqu kien hemm kwadru
fuq it-tila li kien igib l-immagini tal-Axxensjoni u Sant’Anna. Dan il-kwadru
kien imzejjen bi gwarni¢, zewg kolonni, u ornamenti ohra tal-injam impittra
b’kuluri varji. Quddiem dan l-altar kien hemm lampier iehor tal-istann li kien
jinxtghel fil-‘granet tas-soltu’. :

: ervazzjonijiet ohra li jzidu l-prelati huma: li l-knisja kellha zewg bibien,
illi l-ikbar wiehed kien ihares lejn inzul ix-xemx u li quddiemu kien hemm
' atrium (spazju) u qanpiena fuq il-bejt, u ichor ihares lejn nofsinhar bi spazju
iehor quddiemu c¢irkundat b’hajt mghotti bil-gebel. Il-knisja kellha I-hitan
mpittra b’ figuri varji. Fuq il-lemin tal-altar kien hemm kaxxa kbira tal-injam
i kienet tinghalaq bis-serratura u ¢avetta, u li fiha kienu jinzammu I-mobbli,
| apparat u tezori tal-knisja.

II-Fundazzjonijiet Cassar u Ciantar
Ir-rapport ta’ Molina jsemmi ukoll zewg fundazzjonijiet ohra ma’ dawk ta’
8 Pullicino u Borg. Wahda minn dawn kienet dik li giet imnizzla fl-Atti tan-Nutar
- Nicola Allegritti fis-7 ta’ Frar 1677, u permezz taghha s-Sinjura Gilorama
- Constantina Cassar (mara ta’ Pietru Pawl Falzon), b’ghotja ta’ flus, iddisponiet
li titqgaddes quddiesa letta fuq l-altar principali fl-okkazjoni tal-festa ta’ San
| Giljan. L-ohra kienet imwaqqfa sabiex fil-festa tat-Tlugh fis-Sema tal-Mulej,
u dik ta’ Sant’Anna, titqaddes quddiesa bir-recta tal-primi vespri. Duminku
- Ciantar, permezz ta’ I-Atti tan-Nutar Benedittu Vassallo tas-16 ta” Mejju 1678,
rabat ghalqa 1i kienet fil-‘kontrada’ msejha “ta’ San Giljan sive ta’ Chicium
" msejha ta’ Giorni’ sabiex bil-flus taghha setghu jitwettqu dawn l-obbligi.
Molina jaghtina ukoll I-irjihat ta’ din 1-ghalqa. Fil-punent taghha kien hemm
artijiet ta’ Pawlu Borg, fin-nofsinhar dawk tas-successuri tal-mejjet Guzeppi
Agquilina, u fit-tramuntana raba ta’ Dun Anton Gat b’dahla ghaliha.

- Fl-ahhar tajjeb li nsemmu ukoll li fi tmiem tar-rapport ta’ din iz-zjara pastorali
nsibu li I-Isqof ordna li I-grada tal-injam titressaq aktar ’1 quddiem lejn il-bieb
' principali tal-knisja u li din tinzamm maghluga dejjem meta ma kienx ged
isir l-uffic¢ju Divin. Ordna ukoll li I-artal ta’ Lapsi jitressaq ‘I barra min-naha
ta’ wara sabiex i¢-Celebrant iqgaddes b’mod 1i jkun aktar komdu. Ir-rapport
jintemm b’ordni lill-Prokuratur tal-Knisja Gwann Duminku Felici (li kien
prezenti) sabiex jaghti lista ta’ dak li kien idahhal u l-inventarju tal-mobbli
kollha tal-knisja lill-Kurja'®.

Wara l-vizta ta’ Molina, kellu jkun I-Isqof Davide Cocco Palmieri li jaghmel
vizta lill-knisja bhala parti miz-zjara pastorali tieghu fil-Parro¢¢a ta’ Birkirkara.
' Dan kellu jsib knisja ohra li kienet inbniet mill-gdid. Izda fuq dan nitkellmu

fl-edizzjoni li jmiss.

|
|

